
玉石上品 

硝石 

原文 

味苦寒。主五臟積熱，胃張閉，滌去蓄結飲食，推陳致

新，除邪氣。煉之如膏，久服輕身（《御覽》引云︰一名芒

硝。《大觀本》作黑字）。生山谷。  

 

註釋 

《吳普》曰︰硝石，神農︰苦；扁鵲︰甘（丹出掌禹錫所引，亦見《御覽》

者，不箸所出）。  

《名醫》曰︰一名芒硝，生益州，及五都、隴西、西羌，采無時。  

案︰《范子計然》云︰硝石，出隴道，據《名醫》，一名芒硝，又別出芒硝

條，非。《北山經》云︰京山，其陰處有元，疑 即硝異文。 

 


